
Kalviu pėlekalnis 

Tėn, kor Švėntuoji tīle tek,  

Ėivas, žilvite pouš anuos krontus,  

Tėis Kalves ana staigi vingi met,  

Stuov oužoula, skulptūras – primėn senus laikus. 

 

Žemaite so žombes če žemė arė,  

Augėna douna, kepė kvepontė rogėnė,  

Taikē gīvena, nenuoriejė kara,  

Muokė palėkuonis, kap mīlietė Tėvīnė... 

 

Priešus anėj ne vėina karta gėnė –  

Kariava vėsė vīrā ėš petėis.  

Nuors bada, šalti kartās ė kėntiejė,  

Tačiau bova stėprė ėš praeitėis. 

 

Če kažkumet ė Sėmuons biegiuojė,  

Klausies skombiu gėismiu lakštingaluos,  

Sosėmastės po baltās beržās rīmuojė,  

Siemies stiprībės ėš omžiu gėlomuos... 

 

Atmink, mėils praeivi, vėsaduos,  

Kad ont šiuos nedėdėlės žaliuos kalvuos,  

Mūsa buoče, probuoče kėtaduos  

So priešās kariava ė gėnė garbė Lietuvuos... 

 

 


